
ONKEL FERDINAND UND DIE PÄDAGOGIK

Jetz tue nöd eso blööd, wännt emool verschpilscht.
Schäm Di, wann i jetz eso blööd wetti tue wägeme
schiächte Wurf - hä?

De Mentsch mues über em Zuefall schtoh, er mues
sich i Glück und Uglück behärsche, im Uglück zeigt
sich dSelbschtbehärschig -

En Zweier, - lach noch eso blööd, wenn ander Lüüt

Päch händ. Häscht ghöört, das blööd Lache macht

mi dänn öppe närvöös -

Das chascht Dr merke förs ganz Läbe: Souveräni

Selbschtbehärschig. Jo, was hani wele säge - jetz
chöned mer wytermache -

Zum Verruckt wärde ischt das. Jetz hani zwei Einer,
zwei Einer hinderènand, - mach nöd esone uver-
schampts Gsicht -

Esone Gsicht - ich chajo goo, i ha sowisoo kei Zyt
för därtig Underhaltige, und Du worischt gschyder
Dini Ufgoobe mache -

